


	[image: ]
	




	[image: ]


[image: ]ПРЕСС-РЕЛИЗ
“ОБ-ҲАВО ЎЗГАРИШИ, ИФЛОСЛАНИШИ ҲАМДА АХОЛИ ВА ХУДУДЛАРНИ ТАБИИЙ ГИДРОМЕТЕОРОЛОГИК ҲАВФЛИ ҲОДИСАЛАРДАН ОГОҲЛАНТИРИШ” ТЎҒРИСИДА МАТБУОТ-АНЖУМАНИ

2023 йил 5 октябрь соат 12:00 да Ўзбекистон Республикаси Президенти Администрацияси ҳузуридаги Ахборот ва оммавий коммуникациялар агентлиги биносида Ўзбекистон Республикаси экология, атроф-муҳитни муҳофаза қилиш ва иқлим ўзгариши вазирлиги ҳузуридаги Гидрометеорология хизмати агентлиги (Агентлик) бошқарма бошлиқлари томонидан “Об-ҳаво ўзгариши, ифлосланиши ҳамда ахоли ва худудларни табиий гидрометеорологик ҳавфли ходисалардан огоҳлантириш” юзасидан матбуот-анжумани ўтказилади.
Мазкур матбуот-анжуманида Агентликнинг бошқарма бошлиқлари “Глобал об-ҳаво ўзгариши ва унинг оқибатлари” ҳамда “Ахоли ва худудларни табиий табиий гидрометеорологик ҳавфли ходисалардан огоҳлантириш” мавзуларида ОАВ вакиллари ва журналистларга маълумот беришади. Шунингдек, юқоридаги мавзулар бўйича ОАВ вакиллари ва журналистларнинг саволларига жавоб беришади.
Маълумот учун, Сўнгги йилларда Ердаги об-ҳаво сезиларли даражада ўзгарган: баъзи мамлакатлар ғайритабиий иссиқликдан азият чекса, бошқалари эса бу жойлар учун жуда қаттиқ ва қорли қишлардан азият чекмоқда.
Матбуот-анжуманида “Глобал об-ҳаво ўзгариши ва унинг оқибатлари” бўйича 
об-ҳаво мониторинги маълумотларига кўра, республикада ўртача йиллик ҳарорати таҳминан қанчага кўтарилганлиги, мамлакатимизда ҳаво ҳарорати юқори кунлар сони ортгани ҳамда қуруқ даврлар давомийлиги узайганлиги, умуман олганда, Марказий Осиё минтақасида 2030-2050 йилларда ҳаво ҳарорати яна неча даражага кўтарилиши тахмин қилинаётганлиги ҳақида маълумот берилади. 
Шуни таъкидлаш керак, ҳаво ҳароратининг кўтарилиши об-ҳаво ўзгаришининг ягона кўрсаткичи эмас. Глобал исиш, биринчи навбатда, турли хил об-ҳаво аномалияларининг кўпайишига олиб келади. Ҳозирги кунга келиб, Ўзбекистон ҳудуди бўйича глобал исиш натижасида табиий офатлар сони кўпайди - ёғинлар камайиб, жадаллиги ортмоқда, ерлар деградацияси, чанг бўронлар сонининг ортиши, шу билан бирга атроф табиий муҳитнинг ифлосланиши кузатилмоқда. 
Сўнгги вақтларда Ўзгидрометга бўлаётган мурожаатларнинг аксарияти ҳам атроф табиий муҳитнинг сезиларли даражада ифлосланишига олиб келаётган айнан шу муаммолар хусусида бўлмоқда.
Матбуот-анжуманида “Аҳоли ва худудларни табиий гидрометеорологик ҳавфли ходисалардан огоҳлантириш” бўйича нутқ сўзланганда, мамлакатимизда сел хавфи мавжуд ҳудудларга тегишли маълумотлар бериб ўтилади.


“Ўзгидромет” агентлиги матбуот маркази бошлиғи

